
         Ettelbruck, le 18 avril 2019

        

C o m m u n i q u é   
 

Präzisiounen zur Formation continue (FoCo) 
 
Léif Membere vun der AMET .a.s.b.l., an engem Communiqué vum Educatiounsminister vum 20. Mäerz hei als 
Annexe 1  ginn d’Auswierkunge vum Geriichtsuerteel vum 12. Februar op eis Tâche präziséiert.  
 
Mir wëllen awer ausdrécklech drop hiweisen, dass komplett onofhängeg vun der Unzuel u FoCo-Stonnen, déi 
mir Enseignanten am Kader vun eiser Tâche bis ewell hu misste leeschten an zukünfteg nach wäerte musse 
leeschten, am Traitementsgesetz vun 2015 eng Konditioun zur Unzuel u FoCo-Stonne besteet, déi ee muss 
kënne virweisen, fir net an der Karriär blockéiert ze ginn, hei déi néidig Erklärungen dozou!  
 
Mat der grousser Reform vun der Fonction publique, déi säit dem 1. Oktober 2015 a Kraaft ass, goufe vill 
Karriäre beim Staat komplett nei strukturéiert, do drënner mir och. 
 
Mir fänke mol mat der méi einfacher Versioun vum M.E.T. agestallt am B1 un! 
 
D’M.E.T., déi nom 31. August 2016 hire Stage ugefaangen hunn, evoluéieren zënterhier am « Groupe de 
traitement B1, rubrique enseignement ». Den detailléierte Verlaf vun der Karriär B1 an d’Konditiounen a punkto 
Formation continue fir déi verschidde Graden z’erreeche fannt Dir an der Annexe 2 , hannert dësem 
Communiqué oder am Gesetz1. 
 
Als Bsp., fir d’M.E.T. B1 gëllt, dass si mussen 72 Stonne FoCo noweisen, fir kënnen an de Grad 11 z’avancéieren 
(12 Joer no hirer Nominatioun) an 180 Stonnen, fir kënnen an de Grad 13 z’avancéieren (20 Joer no hirer 
Nominatioun).  
 
Déi méi komplex Versioun fir d‘M.E.T. agestallt am E3-E3ter. 
 
All d’Enseignanten, déi virum Akraafttriede vun dëser Reform schonn am Déngscht waren, bleiwe bis zur 
Pensioun an der « aler » E-Karriär, Annexe 3. Och nom Enn vun der sougenannter « Période transitoire », déi 
den 30. September 2020 ophält, wäert laut dem aktuell gültege Gesetzestext keen Agent aus der E-Karriär an 
d’B1-Karriär ëmklasséiert ginn. 
Fir d’Enseignanten aus der E-Karriär huet sech allerdéngs trotzdeem eppes geännert, wourop mir iech hei 
wëllen opmierksam maachen. 
Nämlech gouf am Traitementsgesetz eng Konditioun a punkto Unzuel u FoCo-Stonnen agebaut, et gëllt 
nämlech ab dem 1. Oktober 2020 déi Konditioun, dass d’M.E.T. E3ter fir d’Erreechen an d’Iwwerschreide vum 
Echelon 14, 180 Stonnen Formation continue mussen noweisen.  
 
Loi du 25 mars 2015 fixant le régime des traitements et les conditions et modalités d’avancement des fonctionnaires de l’État / 
 article 50 / paragraphe (5) 

« Les fonctionnaires relevant de la rubrique «Enseignement» et auxquels le régime transitoire du présent article est applicable doivent 
avoir accompli au cours de la carrière au moins trente journées de formation continue attestées par des certificats de perfectionnement 
établis par le ministre ayant l’éducation nationale dans ses attributions, ou d’en avoir suivi une autre formation reconnue équivalente ou 
d’en avoir été dispensé pour des raisons dûment motivées par celui-ci avant de pouvoir accéder à l’échelon 14 et suivants des grades E7, 
E6, E5 et E3ter. 
 Pendant une période transitoire de cinq ans à partir de l’entrée en vigueur de la présente loi, et par dérogation au principe de l’alinéa 
précédent, les fonctionnaires peuvent accéder à l’échelon 14 et suivants des grades E7, E6, E5, E3ter et E3bis en attendant qu’ils 
remplissent les conditions de formation. Ils bénéficient à cet égard d’un crédit de formation de douze journées. » 

Et sief bemierkt, dass 1 Dag Formation continue 6 Stonnen entsprécht, 30 Deeg also 180 Stonnen entspriechen.  
 
Den  1. Oktober 2020 wäert allerdéngs jidder Enseignant mindestens 180 Stonne Formation continue mussen 
absolvéiert hunn, fir net a sengem weidere Verlaf vun der Karriär (Échelons 14 - 20) blockéiert ze ginn. De 
genauen Datum, wéini dir den Échelon 14 erreeche wäert, kënnt dir bei ärem Gestionnaire am CGPO2 nofroen. 
Dir fannt déi entspriechend Kontaktdonnéeën (Numm, Telefonsnummer an E-MailAdress) op ärem Paiziedel 
uewe lénks, ënnert « Dossier suivi par ». 
Besonnesch fir eng Rei Kolleginnen a Kollege M.E.T. ass et net evident, dass si beim Zäitpunkt vum Erreeche 
respektiv Iwwerschreide vum Echelon 14 déi 180 Stonne FoCo wäerte kënne virweisen, och wann si déi hirer 
Tâche entspriechend Mindestzuel un obligatoresche FoCo-Stonne Joer fir Joer geleescht hunn. Dëse Problem 
stellt sech awer eréischt ab dem 1. Oktober 2020.  
Wéi ginn d’FoCo Stonnen elo gerechent ? 
All FoCo Stonnen vun 2007-2015, déi mat enger Attestation certifiéiert goufen zielen, dono kommen déi 72 
Stonnen aus der « Période transitoire » 2015-2020 derbäi, plus déi 48 Stonnen vun 2015-2018 déi ee minimum 
huet laut Relevé3 misse maachen an déi FoCo Stonnen vun 2018 - 30. September 2020. Dat zesumme mussen 
180 Stonne ginn. 
Fir déi, déi den 30 September 2020 den Echelon 14 nach net ereecht hunn, faalen déi 72 Stonnen vun der 
« Période transitoire » ewech an den Agent däerf déi net méi mat zielen, mä muss 180 Stonnen absolvéiert 
hunn. 
 
Fir déi Enseignanten, déi bis zum 30. September 2020 den Échelon 14 vum Grad E3ter erreeche wäerten oder 
schon driwwer sinn, stellen sech dës Problemer net. A wéi engem Echelon dir sidd fannt dir unhand vun äerem 
Punktewäert op ärem Paiziedel ënner „Remuneration mensuelle – Points Euros“ eraus a kuckt dann an der 
Tabelle Annexe 3 oder dir ruft am CGPO2 un.  
 
 
De Comité vun der AMET a.s.b.l., d’CGFP an d’Féduse/Enseignement-CGFP wäerte jiddefalls alles dru setzen, 
dass keen Enseignant a senger Karriär blockéiert gëtt, dee säit 2007 déi laut senger Tâche virgeschriwwen 
Unzuel un obligatoresche Foco-Stonne geleescht huet!  
 
Mat beschte Gréiss, fir de Comité vun der AMET a.s.b.l. 
 
 

De President 
Bethke Gerry 

 
 

  
1  Loi du 25 mars 2015 fixant le régime des traitements et les conditions et modalités d’avancement des fonctionnaires de l’État /  
article 13 / paragraphe (3) a) 
2 Centre de gestion du personnel et de l’organisation de l’État 
3 aloggen op der education.lu 
                                          ënner Applications 
                                          d'APP EFORMATION 
do fënnt een all Formatioun, déi accordéiert ginn ass vun 2015 un, do wou d'Gesetz a Kraaft getrueden ass. 
Huet een elo méi, wéi 48 St. vun 2015-2018 gemaach, kann een an di nächst Période der max. 16 mat riwwer huelen. 

Annexe 1. 

Annexe 3 

 

article 50 / paragraphe (5) 

 article 50 / paragraphe (10)  
Pour les fonctionnaires classés sous le régime transitoire de la rubrique „Enseignement“, dans la catégorie de traitement B, groupe de 
traitement B1, sous-groupe enseignement secondaire, et exerçant la fonction de maître d’enseignement, le grade E3ter est allongé d’un 
vingtième échelon ayant l’indice 470. 


